
En ocasions, non é necesario escribir grandes tratados con sisudas disquisiciéons
para dicir moito. A monografia que vefio comentar é un exemplo diso. O Dr. Garcés
Sanagustin, profesor titular de Dereito Administrativo da Universidade de Zaragoza,
presenta nesta ocasién unha obra que poderia ata denominarse intima, dalgunha
forma sentimental, pero non por iso carente dun gran rigor xuridico e tamén histérico.

Tratase dun libro que, como el mesmo recofiece, poderia estar a medio camifio
entre a monografia xuridica e o ensaio. Proba disto é que todo o texto aparece trufado
de numerosisimas historias, de non menos opiniéns e de bastantes xiros literarios
(en ocasidns, ata novelescos) que fan a lectura amena, interesante, pero non por iso
menos profunda.

A obra do profesor Garcés Sanagustin xira arredor da idea que el mesmo define
como «Dereito da Historia». Este non debe confundirse coa analise histérica do de-
reito, senén que se aproximaria quizais mais a unha especie de analise xuridica da
Historia, se é que isto € posible. E é que, como ben advirte o autor, o dereito estase
a converter, duns anos a esta parte, nunha sorte de «sede para resolver querelas

histéricas e conflitos entre historiadores» (p. 23), tendo como consecuencia que o
pasado se volvese, dalgunha forma e a pesar do evidente oximoro, «imprevisible».

Na sta opinidn, os poderes publicos estarian a acufiar unha especie de tertium ge-
nus, os «actos simbdlicos» (p. 28), de natureza ductil, con dubidosa eficacia xuridica
pero indubidables efectos politicos: «nalgunhas destas normas (...) —di— prima mais
a pulsién por impor o relato duns feitos do pasado que o establecemento de normas
con capacidade para crear ou modificar situaciéns ou posiciéns xuridicas concretas».

O xuizo ao que se estaria a someter esa magnitude do espazo-tempo que son 0s
feitos pasados (e, xa que logo, polo menos de momento, inalterables) resultaria in-
adecuado se se realiza en sede xuridica. O dereito, como recorda, pretende mirar ao
futuro, ordenar a vida de xeito prospectivo; non pode alterar o pasado. E iso mesmo,
pretender alterar dalgunha forma o pasado, é o que, na sia opinion, virian representar
os dous exemplos que estuda polo mitdo: o da memoria histérica e o dos dereitos
historicos, ao estudo dos cales dedica os dous capitulos principais da obra.

O primeiro capitulo-ensaio versa sobre «a memoria histérica ou democratica».
Tras unha inicial digresién conceptual —sobre as memorias, a memoria empirica, a
colectiva, a histérica e ademocratica— vén analizar as cofiecidas como leis de memoria
histérica estatal —Lei 52/2007, do 26 de decembro, pola que se recofiecen e amplian
dereitos e se establecen medidas en favor dos que padeceron persecucion ou violen-
cia durante a Guerra Civil e a ditadura (LMH)— e as stias homdlogas (e, algunhas,
homoénimas) autondmicas. O ton critico con respecto a elas reloce en toda a obra. Ao
seu parecer, «quizais a memoria histérica tefia (...) moito de representacién do pa-
sado e de exaltacion dos seus dramas» (p. 41). Non obstante, considera que o espirito
inicial da LMH atendia ao recofiecemento e 4 non renuncia da Transicién espafiola
(p. 43), polo que o problema residiria nos excesos posteriores, en pretender realizar
unha «causa xeral histérica» (p. 45), non en pretender achar os restos dos familiares
desaparecidos, propésito que aplaude e considera imprescindible.

Critica, de xeito repetido, o feito de que o que chega a cualificar como «lexitimo
dereito 4 arenga» (p. 46) dos representantes politicos se estea a converter en normas
xuridicas de obrigado cumprimento, pero de dubidosos efectos. Volvemos, pois, a
esa categoria etérea xa definida dos actos simbdlicos. E é que, en boa medida, algtins
dos problemas que suscitan estas leis vefien da man da natureza de determinadas
concesiéns graciosas vinculadas ao tradicional dereito premial (recofiecementos,
nomeamentos, medallas, nomenclator de rias, etc.). O lexislador deberia tomar nota
dalgunhas das reflexions do profesor Garcés Sanagustin neste punto: se se pretende,
lexitimamente, alterar e revogar concesions dos devanditos actos de mérito, deben
articularse os mecanismos oportunos para evitar a lesion de dereitos fundamentais
dos interesados ou dos seus herdeiros, en especial o honor.

Pero non so se lles debe outorgar protecciéon xuridica ao honor ou a outros dereitos,
sendn que tamén se debe ser restritivo en canto ao que se refire 4 alteracion dos ditos
honores, pois en ocasiéns pouco ou nada tiveron que ver cun pasado autoritario. Dito
doutro xeito, lembra con tesén que non é o mesmo ter caido nun lado da Historia que

ser participe activo da represién e da comision de atrocidades variadas: non hai que
«confundir adversarios con verdugos» (p. 79).

Oponse con tesén a imposicién dunha «vision monolitica e incontrovertible» (p.
70) dos feitos historicos, ata o punto de que calquera opinién disidente se estaria a ver
abocada a un ostracismo. E é que estas leis estarian, segundo o seu parecer, impondo
unha determinada visién da historia (p. 72), ata o punto de estar a asistir a chegada
do que vén chamar un «novo dereito politico».

Todo iso, por non falar de determinadas afecciéns & autonomia local que leis au-
tondmicas (como a aragonesa de memoria democratica) estarian a causar sobre as
competencias dos municipios, especialmente no que se refire & denominacién das
suas vias ou o problema da insuficiencia do rango para a afectaciéon a determinados
dereitos fundamentais, en materia sancionadora, de condutas que afectan 4 liberdade
de expresion.

Neste capitulo atoparase tamén unha analise bastante detallada dun acontecemen-
to de grande actualidade, como foi a exhumacién dos restos mortais do ditador Franco
do Valle de los Caidos. En resumo, ve adecuada a disposicién destes —con excepcions
en canto, por exemplo, a urxencia ou necesidade— para a sia retirada do dito recinto;
mais complicada, se non inadecuada, é na stia opinién a obrigatoria reinhumacién nun
lugar alleo & vontade da familia. Ve, en todo caso, nalgunhas das resolucions xudiciais
que se substanciaron con ocasién desta controversia, manifestacions do Dereito da
Historia, ao tratar de emitir xuizos xuridicos sobre eventos histéricos.

Por outro lado, paréceme capital, por ir 4 medula mesma da cuestién, un recor-
datorio que, case de pasada, realiza: «os programas das facultades de dereito son un
bo exemplo dese devir historico, dese incesante troco de valores e principios». Mais
ald do estudo da historia do dereito, considero imprescindible que na explicaciéon dos
programas actuais das materias do grao en dereito se estude a xénese das institucions
que compotien os ditos programas. Fraco favor lle fariamos ao alumnado se nos limi-
tasemos a explicar a lexislacién vixente como un mero compendio de normas, ou polo
menos asi o creo. A stia reivindicacion dos clasicos (p. 107) iria nesta lifia, pois no caso
contrario poderiamos incorrer no que denominou a «prepotencia da posteridade».

0 segundo capitulo-ensaio —titulado «Aragén e os dereitos histéricos»— ten por
obxecto a andlise dunha cuestién espifienta no que se refire a articulacion territorial
do poder. Non debe confundirse o feito de que o autor se refira con caracter prefe-
rente a situacién de Aragdn con que estea limitada a ela. Mais ben ao contrario: as
reflexions desta parte da obra servirdn para o estudo desa configuracién da organiza-
cioén territorial e, en especial, as lexitimidades pretendidas por algtns (en particular,
nacionalistas).

Oreflexo desta parte pivota arredor da recente Lei aragonesa 8/2018, do 28 de xufio,
de actualizacién dos dereitos histéricos de Aragdn —lei que quedou practicamente
desintegrada na sta totalidade pola declaraciéon de inconstitucionalidade de boa parte
do seu articulado operada pola Sentenza do Tribunal Constitucional 158/2019— e
a sta pretendida vontade de configurar unha lexitimidade xuridica alternativa a

Constitucién de 1978. Esta lei, en opinién do autor, seria unha desas «normas que
pretenden crear (...) unha identidade histérica» (p. 116) a través do dereito.

Neste capitulo vanse esmiuzando boa parte dos preceptos (agora declarados in-
constitucionais), cunha anélise que xa avanzaba a stia contradiciéon coa norma supre-
ma: a pretendida dobre «nacionalidade» aragonesa, o uso da bandeira, os principios
de interpretacion das normas aragonesas, as instituciéns autondémicas..., en evidente
conflito, todos eles, coas competencias estatais e estatutarias.

Cre o autor, acertadamente, que «0s nosos actuais foros son precisamente a
Constitucion espafiola, o estatuto de autonomia e a lexislacion emanada da Unién
Europea» (p. 125). E sostén, parafraseando a Hans Huber (na stia célebre expresion
sobre a discrecionalidade), que «unha inadecuada e exaxerada interpretaciéon da dis-
posicién adicional primeira [da Constitucién] pode introducir un “cabalo de Troia”
no noso sistema constitucional» (p. 131). Deberiamos pensar —preglintome eu—, nesa
sempre en voga reforma da Constitucién, na supresién desta disposicién adicional?
Quizais o pacto federal sexa unha solucién que garanta a igualdade de toda a cidadania
e, asemade, o mantemento das ditas prerrogativas —mal chamadas «dereitos hist6-
ricos»— dos territorios. En palabras de Garcés Sanagustin: «A Historia non deberia
outorgar dereitos» (p. 195).

E é que, en ocasiéns, parece esquecerse que a revolucion liberal iniciada en Francia e
os Estados Unidos o que pretende é precisamente iso: acabar con vellos privilexios te-
rritoriais e recofiecer dereitos aos individuos, non aos territorios. De ai a estupefaccion
non s6 do autor, senén de moitos polo feito de que sexa a esquerda a que, en ocasions,
mais defende esta cuestién dos «dereitos histéricos». Sirva como exemplo que un dos
maiores adais do tema foi o deputado conservador Miguel Herrero y Rodriguez de
Mifién. De calquera xeito, desde a xeneralizacién do proceso autonémico, a cuestion
dos dereitos histéricos perdeu, en boa medida, o seu sentido, reducindose dalgin
modo a unha arelada —por algins— autodeterminacién 4 marxe da Constitucion e,
engado, un non menos importante pacto de caracter econémico e fiscal cos dous
Unicos territorios que o Tribunal Constitucional considera forais, na sia restrinxida e
antiliberal vision da foralidade. E é que, «en realidade, a descentralizacién acometida
a través das comunidades auténomas provocou un autogoberno moito maior do que
podian sofiar os foralistas» (p. 181).

Nas reflexions finais propén algunhas cuestiéns innovadoras e atractivas. Entre
outras, por exemplo, a reivindicacién do pasado musulman dos nosos territorios,
como método de integracién das poboacions inmigrantes de orixe drabe. Advirte ta-
mén dos perigos de utilizar o relato histérico como propaganda (p. 166), pois iso pode
conducir a unha deslexitimacién do sistema actual que actle como dinamita para as
stas bases. E critica o aparente feito de que, no presente, parece s6 importar o Estado
para a prestacion de servizos e, mentres iso funcione, non se advirten «demasiadas
preocupacions pola situacion real do Estado de Dereito, a calidade da participacién
democratica ou a saiide da moral piblica» (p. 178), nunha chamada de atencién a
unha cidadania responsable e comprometida.

Conclie, en fin, cun emotivo epilogo co relato de parte da stia historia familiar e
persoal, que ben merece unha lectura. Esta monografia, en definitiva, resulta suxestiva
e estimulante a partes iguais. Suscita numerosas cuestions abertas, moitas dibidas e
non menos suxestiéns e proposicions. E un campo fértil para futuras investigacions.
En todo caso, o mais importante é que non consintamos que esta simbiose entre

Dereito e Historia acabe «socavando algunhas das garantias esenciais do Estado de
Dereito» (p. 32).

